
Málefni sem sveitarstjórn Vopnafjarðarhrepps leggur fyrir 
fjárlaganefnd í október 2014

1. Sundabúð - legudeild
Þann 1. janúar 2013 tók Vopnafjarðarhreppur yfir rekstur og þjónustu 
hjúkrunarheimilisins Sundabúðar á Vopnafirði. Samningurinn gildir til 31. 
desember 2014. Með yfirtöku á Sundabúð skapast tækifæri fyrir sveitarfélagið 
að skipuleggja heildstæða öldrunarþjónustu með samnýtingu starfsmanna í 
félagshjálp og heimahjúkrun, auk samnýtingu starfskrafta í viðhaldsmálum 
innann sveitarfélagsins. Tíminn sem sveitarfélagið hefur farið með stjómun 
Sundabúðar hefur nýst vel, en þó hafa ákveðnar skipulagsbreytingar tekið 
meiri tíma en gert var ráð fyrir.
Við endumýjun samningsins er mikilvægt að gera ráð fyrir 2-4 dagvistarýmum 
auk þess verði reksturinn yfirfarinn m.a. út frá jafnlaunaátaki sem Ríkistjórn 
Islands samþykkti árið 2013 og samsetningu heimilismeðlima.

2. Hafnarframkvæmdir í Vopnafiarðarhöfn
Farmundan eru miklar breytingar á skipaflota HB Granda. Eldri skipum er 
skipt út fyrir ný og stærri skip. Til þess að Vopnaijarðarhöfn geti þjónað 
breyttum flota, þarf að fara í ákveðnar framkvæmdir í höfninni og á 
hafnarsvæðinu. Starfsmenn Vegagerðarinnar hafa kostnaðarmetið 
framkvæmdimar sem þarf að ráðast í á næstu árum eru::

• Endurbætur á stálþili á næstu árum. Hluti af stálþili hafnarinnar um 80 
metrar er rekið niður miðað við átta metra dýpi. Fjarlægja þarf þennan 
hluta og reka niður nýtt miðað við meiri djúpristu skipa. Heildarlengd 
viðlegukants við löndunar- og útskipunarbryggju er um 234 metrar. 
Heildarkostnaður er um kr. 260 milljónir.

• Breikka þarf innsiglingu og hreinsa burt laust efni sem safnast hefur fyrir í 
botni innsiglingarinnar. Gera þarf ráð fyrir að breikka innsiglinguna 
töluvert til að mæta þörfum nýrra skipa og stækka snúningsrými.
Núverandi innsigling er um 40 metra breið í botninn. Um er að ræða 
svæði frá Helenuflúð norður fyrir Friðarsker. Fara þarf í dýpkun á 
innsiglingarrennu á árunum 2015-2016.
Heildarkostnaður er um kr. 270 milljónir

Stærð nýrra skipa HB Granda er:
• VenusNS-150 lengd 81 m breidd 17 m djúprista 7-8 m
• Víkingur AK-100 lengd 81 m breidd 17 m djúprista 7-8 m

• Flutningaskip sem þjónusta fyrirtæki á staðnum eru um 110 metrar á 
lengd og 18 m á breidd, með um 7,4 m djúpristu..

3. Áætlunarflug til Vopnafiarðar og Þórshafnar
Einn mikilvægasti þáttur í eflingu byggðar eru góðar samgöngur. Unnið hefur 
verið að því frá 1. janúar 2012 að skipuleggja almenningssamgöngur sem 
tengja byggðir saman vítt og breitt um landsbyggðina. Vegna fjarlægðar 
þéttbýlisins á Vopnafirði við þjóðveg nr 1 hefur ekki SSA ekki haft fjármuni 
til að standa undir tengingu milli kauptúnsins og vegar nr. 1 á 
Möðrudalsöræfum. Það er því enn mikilvægara að Fjárlaganefnd Alþingis 
tryggi rekstrarstyrk til að hægt sé að halda uppi áætlunarflugi milli Akureyrar 
og Vopnaíjarðar með tengingu við Þórshöfn. Rekstrarstyrkur vegna 
áætlunarflugsins rennur út um áramótin 2014/2015.

4. Vegagerð í dreifbvli Vopnafiarðar. Landvegir og Norðausturvegur
Sveitarstjóm Vopnaf] arðarhrepps leggur áherslu á að vegir í dreifbýli 
Vopnafjarðar fái eðlilegt viðhald og endumýjun. Vegurinn milli Vopnafjarðar 
og Þórshafnar er á köflum óuppbyggður og án slitlags. Á síðastliðnum vetri 
var Norðausturvegur eina tengingin við Vopnafjörð og því mikilvægt að 
vegurinn verði uppbyggður með slitlagi.

Landvegir eru víða í Vopnafirði. Kemur það meðal annars til að í 
sveitarfélaginu er stundaður landbúnaður víða, enda sveitarfélagið víðfermt. 
Landvegir skipta því bændur miklu máli s.s. sem við smölun búfjár. Þá er 
ákveðin aukning í ferðamennsku þar sem vegirnir nýtast til að þjónusta 
einstaklinga og hópa. Þeir vegir sem brýnt er að lagfæra er vegurinn að 
Fagradal sem liggur frá Hellisheiði eystri um Kattárdal að eyðibýlinu 
Fagradal. Bændur í Hlíðunum nota veginn við smölun og gönguhópar nýta 
veginn m.a. þegar farið er úr Múla. Vegurinn frá vaði á Selá upp að Aðalbóli 
það að austara símahúsinu. Austara símahúsið er gert upp af Minjavemd og er 
notað af ferðafólki. Þáttur í því að lagfæra vegina er að gera aðgengi að 
þessum svæðum betra og koma í veg fyrir utanvegaakstur.

5. Nettengingar í béttbyli og dreifbvli
Þáttur í eflingu byggðar er m.a. góðar nettengingar. Krafa einstaklinga og 
fyrirtækja þegar valkostir um búsetu eru metnir eru m.a. gæði nettenginga á 
svæðinu. Sveitarstjóm Vopnafjarðarhrepps leggur mikla áherslu á að 
ríkisvaldið tryggi íbúum sveitarfélagsins hvort sem þeir búa í þéttbýli eða 
dreifbýli háhraðatengingu sem standast nútímakröfur.

6. Framlag til m cnnta-m cnningar- og fræðascturs, Kaunvangi Vopnafirði
Þann 1. janúar 2014 var undirritaður samningur milli Mennta- og 
menningarmálaráðuneytisins og Vopnafj arðarhrepps um „Fræða- og 
þekkingarsetur í Kaupvangi, Vopnafirði“. Samningurinn gildir til 31. 
desember 2016. Mennta- og menningarmálaráðuneytið annast samskipti aðila 
vegna samningsins við íjármálaráðuneytið og Alþingi. Samningurinn er 
sveitarfélaginu mjög mikilvægur. Markmið samningsins er :

• efla framhaldsfræðslu, námskeiðahald og símenntun auk þess að bjóða upp 
á aðstöðu til dreifnáms.

• skapa aðstöðu fyrir framhalds- og háskólanema og aðstoða 
rannsóknanema og vísindamenn við að koma á tengslum og útvega 
aðstöðu.

• styðja við rannsókna- og þróunarstarf með áherslu á menningu og 
ferðaþjónustu.

• stuðla að auknu samstarfi og samþættingu menntunar, rannsókna og 
fræðastarfs.

• styðja við starfsemi menningar- og ferðaþjónustu almennt í 
sveitarfélaginu..

• styðja við svokallaða Múlastofu, sem rekin er á Vopnafirði.

Mikilvægt er að fjárlaganefnd tryggi ráðuneytinu íjármagn vegna samningsins.

7. Miniasafnið að Bustafclli. rekstrarstvrkur
Bærinn Bustafell er í eigu Þjóðminjasafnsins, en sérstakt félag í eigu 
heimamanna sér um varðveislu muna og sýningu þeirra. I samþykktum 
félagsins segir að tilgangur þess sé að varðveita muni minjasafnsins, koma 
þeim á framfæri, sýna og útskýra notagildi þeirra og starfshætti tengda þeim. 
Bærinn sjálfur er einn af reisulegri gömlum bæjum landsins og sýnir vel sögu 
búhátta frá eldri tíð. Sama ættin hefur búið að Bustafelli frá því 1532.
Rekstur safnsins er þungur og krefst aukins rekstrarframlags úr Safnasjóði. Því 
er mikilvægt að tryggja Safnasjóði frekara fjármagn þannig að sjóðurinn geti 
veitt meira fé til safna eins og Bustafells.

8. Stofnun framhaldsskóladeildar á Vopnafirði
Vinna hefur staðið yfir á Vopnafirði vegna stofnunar framhaldsskóladeildar á 
staðnum. Nefnd sem kjörin var mun skila niðurstöðu upp úr áramótum. I 
framhaldinu er fyrirhugað að gera samning við framhaldsskóla í fjórðungnum 
um þjónustu. Veittar hafa verið kr. 5.0 milljónir til verkefnisins í gegnum 
mennta- og menningarmálaráðuneytið. Gert er ráð fyrir því að fjármagnið 
renni til framhaldsskóla sem tekur að sér að stýra verkefninu. Samkvæmt 
upplýsingum frá mennta- og menningarmálaráðuneytinu er fyrirhugað að veita 
til verkefnisins á árinu 2015 kr. 10.0 milljónum. Mikilvægt er að tryggja 
fjárveitingu til verkefnisins þannig að stofnun framhaldsskóladeildar á 
Vopnafirði geti orðið að veruleika haustið 2015.

9. Jónsver ses. er vinnustaður fyrir fólk með skerta starfsgetu
Á Vopnafirði er rekinn vinnustaðurinn „Jónsver“ sem er fyrir fólk með skerta 
starfsgetu. Um er að ræða vinnustað sem skiptir íbúa sveitarfélagsins sem ekki

eiga þess kosta að vera út á hinu almenn vinnumarkaði miklu máli. 
Vinnustaðurinn gerir þeim kleift að búa á svæðinu og jafnframt að vera 
þátttakendur í samfélaginu. Fjölbreytt starfsemi fer fram á vinnustaðnum og þá 
er samstarf við starfsmenn á vegum Kaupvangs um námskeiðshald þar sem 
m.a. fulltrúar Jónsvers vinna með þátttakendum og leiðbeinendum.
Reksturinn hefur verið þungur og stefnir í hallarekstur upp á um 3,0 milljónir 
2014. Þá hafa framkvæmdir tengdar aðgengi að vinnustaðnum kostað Jónsver 
töluverða Qármuni og útistandandi skuld vegna kaupa á húsnæðinu er 
ófrágengin. Til þess að ná utan um reksturinn og ganga frá eldri skuldum þarf 
Jónsver á frekara framlagi að halda. Hér með er óskað eftir aðkomu 
fjárlaganefndar að því verkefni.

10. Qpinber störf til Vopnafiarðar
Sveitarstjórn Vopnaijarðarhrepps telur mikilvægt að samhliða breytingum á 
Sýslumanns og lögregluumdæmum, verði störf flutt til embættana eins gert var 
ráð fyrir í gögnum sem fylgdu lagabreytingunum. Á Vopnafirði er starfsstöð 
lögreglu sem getur tekið við auknum verkefnum tengdum þessum tveimur 
málaflokkum.
Það er jafnframt mat sveitarstjómar að mörg störf á vegum ríkisins sem unnin 
em í stjómsýslunni á höfuðborgarasvæðinu eigi vel heima á stað eins og 
Vopnafirði. Sveitarstjóm lýsir vilja sínum til að koma að slíkum verkefnum 
með útvegun á starfsaðstöðu. Eitt að þeim verkefnum sem vel ættu heima í 
húsnæði eins og Kaupvangi er skráning gagna á vegum Þjóðskjalasafnsins. Til 
þess að það geti orðið að veruleika þarf fjárleganefnd að veita ljármuni til 
verkefnisins í gegnum Þjóðskjalasafnið.

Vopnafírði í nóvember 2014

Ólafur Áki Ragnarsson 
sveitarstjóri Vopnaij arðarhrepps

Minnisblað -  Hafnarframkvæmdir í Vopnafjanðarhöfh
Til: Hafnarstjórnar Vopnafjarðarhafnar

Frá: Vegagerðin, Sigurður Áss Grétarsson og Pétur Sveinbjörnsson

Dags: Október 2014

Varðar: Hafnarframkvæmdir í Vopnafjarðarhöfn

Inngangur
Vegagerðinni hefur borist beiðni frá Vopnafjarðarhöfn um að gera mat á kostnaði við framkvæmdir sem 
gera þarf á höfninni vegna breytinga í skipaflota HB Granda þar sem eldri skipum er skipt út fyrir nýrri og 
stærri skip. Við hönnun innsiglingarrennu er stuðst við viðmið PIANC (VG 121-2014 Harbour Approach 
Channels Design Guidelines) en við hönnun snúningsrýmis er stuðst við staðalkröfur Vegagerðarinnar 
fyrir fiskihafnir.

Skipafloti
Stærð nýrra skipa HB Granda er:

Venus NS-150 lengd 81 m breidd 17 m djúprista 7-8 m
Víkingur AK-100 lengd 81 m breidd 17 m djúprista 7-8 m

Lundey NS-14 mun áfram leggja upp afla á Vopnafirði, en skipið er 63 m á lengd og 10,4 á breidd, 
djúprista um 9 metrar.

Lengsta flutningaskip sem þjónustar fyrirtæki á staðnum eru um 110 m á lengd, 18 m breitt og með 7,4 
m djúpristu. Slíkt skip hefur verið að koma 3-4 sinnum á ári að jafnaði.

Endurnýjun stálþilskants
Stálþilskantur við syðsta hluta Löndunarbryggu var byggður frá 2000 til 2001 og er 80 m langur, 
kanturinn er hannaður fyrir -8,0 m dýpi. Nyrðri hluti Löndunarbryggju, sem er alls 152 m var byggður í 
tveimur áföngum 108 m frá 2005 til 2006 og 44 m frá 2006 til 2007, þar er stálþilskanturinn með 
hönnunardýpi -10,0 m.

Ef auka á hafnarpláss með 10 m dýpi um 80 m eru tveir möguleikar lagðir til. Annars vegar að reka nýtt 
stálþil utan á syðsta hluta stálþilskantsins og hinsvegar að lenga stálþilskantinn til norðurs um 80 m.

Kostnaður við að endurbyggja 80 m þil með -10,0 m hönnunardýpi er um 220 m.kr. Að bygga nýtt 80 m 
þil með -10,0 m hönnunardýpi er áætlað að kosti um 260 m.kr

Dýpkun
Innsiglinarrenna hafnarinnar í dag er 40 m breið í -10 m dýpi með snúningsrými við norðurenda 
Löndunarbryggju sem er 120 m að þvermáli út frá bryggjukanti. Ef skip liggur við kant minnkar 
snúningsrými sem því nemur.

Mynd 1 Núverandi snúningsrými, þvermál 120 m (frá bryggjukanti), dýpi -10 m.

Með tilkomu nýrra skipa HB Granda þarf að endurskoða breidd innsiglingarrennu hafnarinnar og þvermál 
snúningsrýmis innan hafnar. Vegna nýju skipa HB Granda er mælt með eftirfarandi:

Breidd innsiglingarrennu: 45 m
Lágmarksþvermál snúningsrýmis: 105 m
Lágmarksdýpi -8 til -9 m

Lágmarkssnúningþvermál fyrir ný skip HB Granda sem metin eru með góða stýrishæfni er 1,3 x lengd 
skips eða 105 m.

Vegna stærstu flutningaskipa sem þjónusta höfnina er mælt með eftirfarandi:

Breidd innsiglingarrennu: 50 m
Lágmarksþvermál snúningsrýmis: 165 m
Lágmarksdýpi -8,5 m
Beygjuradíus innsiglingar 660 m

Lengstu flutningaskip sem þjónusta höfnina í dag eru 110 m löng, lágmarks snúningsþvermál fyrir slík skip 
með ágætis stýrishæfni er 1,5 x lengd skips eða 165 m. Lagt er til að snúningsrými verði dýpkað út frá 
norðurenda löndunarbryggju niður í kóta -8,7 m, slíkt rými myndi nýtast flutningaskipum jafnt sem nýju 
fiskiskipum HB Granda. Svæði sem þarf að dýpka til að ná fram 165 m þvermáli snúningsrýmisins er tæpir 
5.000 m2 og 6.700 m3. Megnið af dýpkunarsvæðinu er í kóta nálægt -7,3 m.

Mynd 2 Lagt er til að dýpkað verði snúningsrými með þvermál 165 m niður í kóta -8,7 m.

Innsiglingarrenna:

Lagt er til að dýpkað verði í austurkanti innsiglingar líkt og mynd 3 sýnir. Svæði innsiglingarrennu sem 
þarf að dýpka til að ná fram 50 m breidd er um 8.040 m2 og 21.600 m3. Dýpi þess svæðis í dag er 
breytilegt og að hluta í fláa frá núverandi innsiglingu, einnig er dýpi óhreyfðs botns breytilegt frá litlu dýpi 
upp í u.þ.b. -4 m. Í reynd þarf aðeins að dýpka rennu í -8,5 m fyrir flutningaskip og nýju skip HB-Granda 
hinsvegar getur það orkað tvímælis fyrir djúpristari skip, en engu að síður rétt að skoða þann möguleika á 
síðari stigum.

Gert er ráð fyrri því að það þurfi að sprengja fyrir dýpkuninni að mestu leyti.

Áætlaður kostnaður vegna dýpkunar:

Svæði Kostnaður m.kr.
Aðstöðusköpun og undirbúningur 42,0
Dýpkun snúningsrýmis, lagþykkt 1,4 m, dýpi -8,7 m 5.000 m2 80,0
Breikkun innsiglingarrennu, breidd 50 m, dýpi -10 m 8040 m2 182,0
Hönnun, eftirlit og ófyrirséður kostnaður 46,0
Áætlaður heildarkostnaður v/dýpkunar 350,0

Ef breikkun innsiglingarrennu verður aðeins dýpkuð í -8,5 m er unnt að lækka dýpkunarkostnaðinn um 
allt að 80 m.kr.

